
				Gwirwyd y dudalen hon

XVI





Y MANATÎ




MAE llawer creadur rhyfedd yn nheulu'r
morfil. Mae'r Manati'n byw yn afonydd mawr Affrig,—Senegal, Niger, a
Chongo yn yr Amerig yn llynnoedd Surinam,
Guiana, a Jamaica; ac yn afon Amazon. Ei fwyd
yw'r planhigion sy'n tyfu o waelod ac o ochrau yr
afonydd mawrion hyn. Tawel yw ei fywyd, o'i
gymharu â bywyd ei geraint yn y môr mawr,
agored, ystormus.

2. Delir hwy'n ieuainc weithiau, a dofir hwy.
Rhoddir rhyw lyn yn gartref iddynt, a gofelir eu
bod yn cael digon o fwyd. Bu un ohonynt yn byw
mewn llyn felly am chwe blynedd ar hugain.
Deuai at lan y llyn bob bore i gael ei fwyd; a
gadawai i blant fynd ar ei gefn, a chludai hwynt yn
hamddenol hyd wyneb y llyn.

